
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਬਹੁਤ ਸਾਰੇ ਨੌਜਵਾਨਾਂ ਲਈ ਪੇਸ਼ੇ ਦੀ ਚੋਣ ਕਰਨ ਲਈ ਬਹੁਤ ਸਾਰੀਆਂ ਵਿਚਾਰਾਂ ਅਤੇ ਖੋਜ ਭਾਲ ਦੀ ਲੋੜ ਹੁੰਦੀ ਹੈ।
ਸਿੱਖਿਆ ਅਤੇ ਪੇਸ਼ੇ ਸੰਬੰਧੀ ਸੁਪਨੇ ਆਮ ਤੌਰ ਨੌਜਵਾਨਾਂ ਦੀ ਇਸ ਸੋਚ ਮੁਤਾਬਕ ਆਕਾਰ ਧਾਰਦੇ ਹਨ ਕਿ ਉਨ੍ਹਾਂ ਦੇ ਵਿਚਾਰ ਵਿੱਚ ਉਹ ਦੂਜਿਆਂ ਵਿੱਚ ਕਿਵੇ ਫਿੱਟ ਹੋ ਸਕਦੇ ਹਨ, ਅਤੇ ਮਾਤਾ-ਪਿਤਾ, ਦੇਖਭਾਲ ਕਰਨ ਵਾਲੇ, ਅਧਿਆਪਕ ਅਤੇ ਸਹਿਪਾਠੀਆਂ ਦੀਆਂ ਉਨ੍ਹਾਂ ਤੋਂ ਕੀ ਉਮੀਦਾਂ ਹਨ।
ਨੌਜਵਾਨਾਂ ਦੇ ਪੇਸ਼ੇ ਦੇ ਚੋਣ ਸੰਬੰਧੀ ਫ਼ੈਸਲਿਆਂ ਨੂੰ ਪ੍ਰਭਾਵਿਤ ਕਰਨ ਵਿੱਚ ਵਿੱਚ ਵੱਡਾ ਯੋਗਦਾਨ ਦੇਣ ਕਰਕੇ ਮਾਤਾ-ਪਿਤਾ, ਦੇਖਭਾਲ ਕਰਨ ਵਾਲੇ ਅਤੇ ਅਧਿਆਪਕਾਂ ਲਈ ਸੈਕੰਡਰੀ ਸਕੂਲ ਦੀ ਪੜ੍ਹਾਈ ਤੋਂ ਬਹੁਤ ਪਹਿਲਾਂ ਰੁਜ਼ਗਾਰ ਬਾਰੇ ਗੱਲਾਂ ਕਰਨੀਆਂ ਜ਼ਰੂਰੀ ਹਨ।
ਖੋਜ ਤੋ ਜ਼ਾਹਿਰ ਹੈ ਕਿ ਪੇਸ਼ੇ ਦੀ ਚੋਣ ਵਿੱਚ ਲੈਗਿੰਕ ਪੱਖਪਾਤ 6 ਸਾਲ ਦੇ ਬੱਚਿਆਂ ਵਿੱਚ ਵੀ ਸਾਫ਼ ਦਿੱਸਦਾ ਹੈ। ਇੱਕ ਅਜਿਹੇ ਲੈਗਿੰਕ ਰੂੜੀਵਾਦੀ ਵਿਚਾਰ ਦੀ ਉਦਾਹਰਣ ਇਹ ਮੰਨਣਾ ਕਿ ਲੜਕੀਆਂ ਲੜਕਿਆਂ ਨਾਲੋਂ ਕੰਪਿਊਟਰ ਸਾਇੰਸ ਅਤੇ ਇੰਜਿਨਿਅਰਿੰਗ ਵਿੱਚ ਘੱਟ ਦਿਲਚਸਪੀ ਲੈਂਦੀਆਂ ਹਨ।
ਬਹੁਤ ਸਾਰੇ ਜਵਾਨ ਲੋਕਾਂ ਨੂੰ ਵੱਖ ਵੱਖ ਤਰ੍ਹਾਂ ਦੇ ਸਫ਼ਲ ਪੇਸ਼ੇਵਰ ਅਤੇ ਕਿੱਤਾਕਾਰ ਲੋਕਾਂ ਨੂੰ ਮਿਲਣ ਦਾ ਮੌਕਾ ਨਹੀਂ ਮਿਲਦਾ ਅਤੇ ਉਨ੍ਹਾਂ ਨੂੰ ਕੰਮ ਦੀ ਦੁਨੀਆ ਵਿੱਚ ਰੋਲ ਮਾਡਲਾਂ ਨਾਲ ਵਿਚਰਣ ਲਈ ਮੌਕਿਆਂ ਦੀ ਲੋੜ ਹੁੰਦੀ ਹੈ।
ਅਸੀਂ ਪੇਸ਼ੇ ਬਾਰੇ ਗੱਲਬਾਤ ਕਿਵੇਂ ਕਰ ਸਕਦੇ ਹਾਂ?
ਮਾਤਾ-ਪਿਤਾ ਆਪਣੇ ਜਵਾਨ ਬੱਚਿਆਂ ਦੀਆਂ ਇੱਛਾਵਾਂ ਵਿੱਚ ਰੁਚੀ ਲੈ ਕੇ ਪੇਸ਼ੇ ਸੰਬੰਧੀ ਗੱਲਬਾਤ ਕਰ ਸਕਦੇ ਹਨ। ਇਨ੍ਹਾਂ ਬਾਰੇ ਸੋਚੋ:
· ਆਪਣੇ ਜਵਾਨ ਬੱਚਿਆਂ ਨਾਲ ਪੇਸ਼ੇ ਸੰਬੰਧੀ ਗੱਲਬਾਤ ਲਈ ਸਮਾਂ ਕੱਢੋ।
· ਉੱਚੇ ਸੁਪਨਿਆਂ ਦਾ ਸਮਰਥਨ ਕਰੋ ਅਤੇ ਧਿਆਨ ਰੱਖੋ ਕਿ ਤੁਸੀਂ ਉਨ੍ਹਾਂ ਦੇ ਸੁਪਨਿਆਂ ਦਾ 'ਕਤਲ ਨਾ ਕਰੋ'।
· ਬੱਚਿਆਂ ਦੀ ਪੜ੍ਹਾਈ ਨੂੰ ਰੁਜ਼ਗਾਰ ਦੇ ਰਾਹਾਂ ਨਾਲ ਜੋੜੋ।
· ਲੇਬਰ ਮਾਰਕਿਟ ਅਤੇ ਪੇਸ਼ੇ ਵੱਲ ਜਾਂਦੇ ਰਸਤਿਆਂ ਬਾਰੇ ਤਾਜ਼ੀ ਅਤੇ ਸਹੀ ਜਾਣਕਾਰੀ ਪ੍ਰਦਾਨ ਕਰੋ।
· ਬੱਚਿਆਂ ਦਾ ਧਿਆਨ ਮੌਜੂਦ ਭਿੰਨ-ਭਿੰਨ ਪੇਸ਼ੇ ਅਤੇ ਉਸ ਲਈ ਮੌਜੂਦ ਰਸਤਿਆਂ ਬਾਰੇ ਜਾਣਕਾਰੀ ਵੱਲ ਦਿਵਾਉ। ਇਸ ਦੀ ਸ਼ੁਰੂਆਤ ਲਈ ਇੱਕ ਵਧੀਆ ਬਿੰਦੂ myfuture ਵੈਬਸਾਈਟ ਹੈ।
	ਪੇਸ਼ੇ ਸੰਬੰਧੀ ਗੱਲਬਾਤ ਛੇੜਨ ਲਈ ਇਨ੍ਹਾਂ ਗੱਲਾਂ ਦੀ ਵਰਤੋਂ ਕਰਕੇ ਦੇਖੋ

	ਹੁਣ ਤੱਕ ਤੁਸੀਂ ਕਿਹੜੀ ਐਸੀ ਪ੍ਰਾਪਤੀ ਹਾਸਲ ਕੀਤੀ ਹੈ ਜਿਸ ਲਈ ਤੁਸੀਂ ਮਾਣ ਮਹਿਸੂਸ ਕਰਦੇ ਹੋ?
	ਤੁਹਾਡੀਆਂ ਕਿਹੜੀਆਂ ਉਪਲਬਧੀਆਂ ਨੇ ਤੁਹਾਨੂੰ ਸਭ ਤੋਂ ਵੱਧ ਸੰਤੁਸ਼ਟੀ ਦਿੱਤੀ ਹੈ?
	ਤੁਸੀਂ ਪੰਜ ਸਾਲਾਂ ਵਿੱਚ ਆਪਣੇ ਆਪ ਨੂੰ ਕੀ ਕਰਦੇ ਹੋਏ ਦੇਖਦੇ ਹੋ?
	ਕੀ ਤੁਸੀਂ ਕੋਈ ਐਸੀ ਨੌਕਰੀ ਦੇਖੀ ਜਾਂ ਉਸ ਬਾਰੇ ਸੁਣਿਆ ਹੈ ਜਿਸ ਵਿੱਚ ਤੁਹਾਨੂੰ ਦਿਲਚਸਪੀ ਹੋਵੇ?
ਤੁਹਾਨੂੰ ਉਸ ਬਾਰੇ ਕੀ ਆਕਰਸ਼ਕ ਲਗਦਾ ਹੈ?

	ਤੁਸੀਂ ਆਪਣੀ ਪਾਰਟ-ਟਾਈਮ ਨੌਕਰੀ ਤੋਂ ਕਿਹੜੇ ਹੁਨਰ ਸਿੱਖੇ ਹਨ?
	ਜੇ ਤੁਹਾਡੀ ਸੁਪਨਿਆਂ ਵਾਲੀ ਨੌਕਰੀ ਘਰ ਤੋਂ ਦੂਰ ਹੋਵੇ ਤਾਂ ਤੁਸੀਂ ਕੀ ਕਰੋਗੇ?
	ਜੇ ਤੁਹਾਨੂੰ ਕੁਝ ਵੀ ਸਿੱਖਣ ਦਾ ਮੌਕਾ ਮਿਲੇ ਤਾਂ ਉਹ ਕੀ ਹੋਵੇਗਾ?
	ਤੁਸੀਂ ਦੁਨੀਆ ਜਾਂ ਸਮਾਜ ਦੀ ਕਿਹੜੀ ਸਮੱਸਿਆ ਦਾ ਹੱਲ ਕਰਨਾ ਚਾਹੁੰਦੇ ਹੈ?

